
 

 

                                                   KERKESË  PADI 

 

 

PADITESE :              Partia Kombetare Konservatore Albania, perfaqesuar me  

                                    autorizim nga Av.Olsi Vasiu tel.0692033339. 

                                                

I PADITUR :             Komisioni Qëndror i Zgjedhjeve 
                                          

PALE E INTERES   Partia Socialiste e Shqiperise 

                                                                                                                                                                          

OBJEKTI  :                Kundërshtimi  i Vendimit te KQZ-se Nr.1088 datë 12.07.2019    

                                     për “Lenien në fuqi te te Vendimit të KQZ-se  Nr.948  
                                     dt.05.07.2019, per Miratimin  e Tabeles Permbledhese te  

                                     Rezultatit për  Zgjedhjet për Kryetar të Bashkisë Lezhë dhe  

                                     shpalljen fitues të z.Pjerin Zef Ndreu”.  
 

                               Shpalljen e pavlefshme te zgjedhjeve ne QV nr.0686, QV    

                                     nr.07091, QV nr.07141, QV nr.07142, QV nr.07171, QV  

                                     nr.07294, QV nr.0740, QV nr.07403, QV nr.0727, QV  

                                     nr.07091, QV nr. 0770, QV nr. 0705. 
                                     Rinumërimin dhe hapjen e kutive në të gjitha Qëndrat e tjera të 

                                     Votimit të KZAZ-se Nr.12 dhe KZAZ-se Nr.13 

 

 

BAZA LIGJORE :     Nenet 145/1,152,153,158/2,158/3  160/1/a, 160/2 të ligjit Nr.  
                                     10019, datë 29.12.2009 “Kodi Zgjedhor i Republikës së  

                                     Shqipërisë”- i ndryshuar. 

 

DREJTUAR:               Kolegjit Zgjedhor 

 
 

E nderuar Gjykatë, 

 

Paditësi, Partia Kombëtare Konservatore Albania mori pjesë si subjekt politik në 

zgjedhjet për kryetar të bashkisë Lezhë dhe paraqiti si kandidat të saj z. Eduart Mark 
Ndocaj. 

Pas përfundimit të votimeve dhe nxjerrjes te rezultatit nga i padituri, referuar nenit 

123/5 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, 

i ndryshuar, paditësi, Partia Kombëtare Konservatore Albania, nëpërmjet kërkesës 
ankimore nr. 58 , kundërshtoi ne KQZ vendimin e KQZ Nr. 948 datë 05.07.2009, “Për 

nxjerrjen e rezultatit të votimit për zgjedhjen e kryetarit të bashkisë Lezhë, në zgjedhjet 

për oganet e qeverisjes vendore të datës 30 Qershor 2019”, si dhe  vendimin nr. 104 

datë 02.07.2019 të KZAZ nr. 12 dhe vendimin nr. 173 datë 02.07.2019 të KZAZ-së nr. 

13.  

 

Ankimi ne KQZ u krye për faktin se në shumë qendra votimi nga procesverbalet 

përkatëse kanë rezultuar më shumë vota të gjendura në kutitë e votimit se sa numri i 

zgjedhjësve që kanë marrë pjesë, si dhe për shkak se në shumë QV ku kanë votuar 
shumë përkrahës të kandidatit tonë kanë rezultuar shumë pak ose aspak vota ne favor të 

tij, në një kohë që paraqitëm prova shkresore për të provuar të kundërtën. Parregullsitë 

gjate procesit kanë qënë të shumta: numërues të dorëhequr, të tjerë të emëruar në mes 

të proçesit, procesverbale për mbyllje kutish të pafirmosur nga kryetarë komisionesh që 

japin doreheqjen në mes të proçesit të votimit apo numërimit, fenomene absurde siç 
eshte votimi i 3000 votuesve në mënyrë të çuditshme oren e fundit para mbylljes të 

kutive kur gjithe ditën nuk kishin votuar me shume se 12.000 vete.   

 

Këto shkelje përbëjnë shkelje të rënda të ligjit që kanë cënuar në mënyrë të 

pariparueshme procesin zgjedhor duke u bërë shkak për shpalljen e pavlefshme të 
zgjedhjeve në disa qëndra votimi (ku kanë rezultuar më shumë vota se votues) dhe 

rinumërimin e hapjen e kutive në të gjitha qëndrat e tjera të  votimit të KZAZ-ve Nr.12 

dhe  Nr.13. 

 

 Më konkretisht rezultoi se në QV e mëposhtme: 
 

KZAZ nr. 12 qv 0686 kanë votuar 52 vetë por fletë të gjetura në kuti jane 53 

KZAZ nr. 12 qv 07091 kanë votuar 127 vetë por fletë të gjetura në kuti jane 128 

KZAZ nr. 12 qv 07141 kanë votuar 162 vetë por fletë të gjetura në kuti jane 163 
KZAZ nr. 12 qv 07142 kanë votuar 164 vetë por fletë të gjetura në kuti jane 166 

KZAZ nr. 12 qv 07171 kanë votuar 141vetë por fletë të gjetura në kuti jane 142 

KZAZ nr. 12 qv 07294 kanë votuar 215 vetë por fletë të gjetura në kuti jane 216 

KZAZ nr. 12 qv 0740  kanë votuar 203 vetë por fletë të gjetura në kuti jane 223 

KZAZ nr. 12 qv 07403 kanë votuar 148 vetë por fletë të gjetura në kuti jane 149 

KZAZ nr. 13 qv 0727 kanë votuar 138 vetë por fletë të gjetura në kuti jane 139 

KZAZ nr. 13 qv 0770 kanë votuar 70 vetë por fletë të gjetura në kuti jane 69 

KZAZ nr. 13 qv 0705 kanë votuar 67 vetë por fletë të gjetura në kuti jane 68 

 

Në këto kushte  kur si  pasojë e këtyre shkeljeve dhe në mënyre kaq evidente është 
cënuar parimi i numërimit të votave që e bëjnë të pa evitushëm pavlefshmërinë e këtyre 

qëndrave dhe hapjen e të gjitha kutive në qëndrat e tjera dhe rinumërim të tyre.  

 

Por Komisioni Qendror i Zgjedhjeve pranoi të rinumëronte vetëm 11 qëndrat e votimit 

duke anashkaluar kërkesën për qëndrat e tjera. 
 

 Më konkretisht, Komisioni Qendror i Zgjedhjeve me vendim të ndërmjetëm vendosi të 

kryejë rinumërimin dhe rivlerësimin e votave në QV nr.0686, QV nr.0791, QV 

nr.07141, QV nr.07142, QV nr.07171, QV nr. 07294, QV nr. 0740, QV nr. 07403, QV 

nr. 0727, QV nr.0770, QV nr.0705.  
                                                                                                                                                                                                                                                                            

Nga rinumërimi dhe rivlerësimi i votave rezultoi se: 

 

• Në Qendrën e Votimit 07141, kandidati i propozuar nga Partia Kombëtare 
Konservatore Albania z. Eduart Mark Ndocaj nga 14 vota ne tabelën përmbledhëse të 

rezultatit u vlerësuan nga rinumërimi 15 vota dhe kandidati i propozuar nga Koalicioni 

Aleanca për Shqipërinë Europiane, z. Pjerin Zef Ndreu nga 118 vota ne tabelën 
përmbledhëse të rezultatit u vlerësuan nga rinumërimi 117 vota 

 

• Në Qendrën e Votimit 0705, kandidati i propozuar nga Partia Kombëtare 

Konservatore Albania z. Eduart Mark Ndocaj nga 2 vota ne tabelën përmbledhëse të 
rezultatit u vlerësuan nga rinumerimi 5 vota dhe kandidati i propozuar nga Partia Bindja 

Demokratike, z. Salvador Pretash Kaçaj nga 5 vota ne tabelën përmbledhëse të rezultatit 

u vlerësuan nga rinumerimi 2 vota. 

 
Sipas të paditurit KQZ “…Nga shqyrtimi administrativ i provave dhe i fakteve nuk 

rezultoi të kishte asnjë lloj shkelje të tillë në masën që të shpallen të pavlefshme 

zgjedhjet në qendrat e votimit QV nr.0686, QV nr.0791, QV nr.07141, QV nr.07142, 

QV nr.07171, QV nr. 07294, QV nr. 0740, QV nr. 07403, QV nr. 0727, QV nr.0770, QV 

nr.0705”.  Po sipas KQZ-se  “..Referuar faktit se diferenca ndërmjet numrit të votave 
dhe pas rinumërimit të tyre, të kandidatit të propozuar nga Partia Kombëtare 

Konservatore Albania z. Eduard Ndocaj me Kandidatin fitues z. Pjerin Zef Ndreu është 

12140 vota rezulton se nuk ka asnjë shkelje të ligjit e cila të ketë ndikim në ndarjen e 

mandateve”.  

 
Dhe me këtë arsyetim i padituri rrëzoi kërkesën tonë ankimore duke Vendosur: “Lënien 

në fuqi të vendimit të KQZ me nr. 948, datë 05.07.2019 “ Për nxjerrjen e rezultatit të 

votimit për zgjedhjen e kryetarit të bashkisë Lezhë, në zgjedhjet për oganet e qeverisjes 

vendore të datës 30 Qershor 2019”. 

 
Në këto kushte brenda afatit ligjor po paraqesim ankimin tonë, në formën e kërkesë 

padisë, pranë Kolegjit Zgjedhor. 

 

Nga hetimi administrativ rezultoi se kishte shkelje, më konkretisht rezultoi se votat e 

hedhura për kandidatin tonë ishin numëruar në favor te kandidatëvë të tjerë. 
Pra vetëm nga rinumërimi i disa kutive, pa u futur tek listat e zgjedhësve, të cilat do 

tregonin pjesmarrjen e qartë dhe reale në votime (ku ka pasur një rritje jonormale të 

votuesve, vetëm orën e fundit të votimit…) tregoi parregullsi, dhe në këto kushte hapja 

e gjithë kutive dhe materialve zgjedhore, rinumërimi dhe nje hetim i plotë i listave të 

zgjedhesve do të tregonte nëse ndodhemi para një proçesi të rregullt zgjedhor apo para 
një farse.  

 

Ky hetim i thelluar do të shërbente për të bërë transparencë jo vetëm për paditësin, por 

dhe për të gjithë publikun dhe për të hequr çdo njollë apo hije dyshimi mbi rregullsinë 

e proçesit zgjedhor. Në këto kushte kur transparenca në lidhje me numërimin dhe 
vlerësimin e votave për zonën zgjedhore qarku Lezhë ka një rëndësi të madhe për 

besueshmërin e procesit zgjedhor dhe për integritetin e tij, kërkojmë hetim dhe 

rinumërim të të gjitha QV-ve.   

Sa më sipër i këerkojmë Kolegjit Zgjedhor: 

 
Gjykimin e çështjes ne themel dhe pranimin e plotë të kërkesë padisë. 

 

Shpalljen e pavlefshme te zgjedhjeve ne QV nr.0686, QV nr.07091, QV nr.07141, QV 

nr.07142, QV nr.07171, QV nr.07294, QV nr.0740, QV nr.07403, QV nr.0727, QV 

nr.07091, QV nr. 0770, QV nr. 0705. 
 

Rinumërimin dhe hapjen e kutive në të gjitha Qëndrat e tjera të Votimit të KZAZ-se 

Nr.12 dhe KZAZ-se Nr.13 

 

 
 

Per Ankuesit 
 

                               Partia Kombetare Konservatore Albania 
             
 

 Av. Olsi VASIU dhe Av. Armand SHKURTA 
 
 
_____________________ 

